Vendim nr. 65 daté 02.10.2024
(\V-65/24)

Gjykata Kushtetuese e Republikés sé Shqipérisé, e pérbéré nga: Holta Zacaj, Kryetare,

Marsida Xhaferllari, Fiona Papajorgji, Sandér Beci, Ilir Toska, Genti Ibrahimi, Marjana Semini,

Sonila Bejtja, anétaré, me sekretare Belma Lleshi, né datén 01.10.2024 mori né shqyrtim né

seancé plenare mbi bazé té dokumenteve ¢éshtjen nr. 12 (A) 2024 té Regjistrit Themeltar, gé u

pérket:

KERKUES:

AGRED TAFAJ

SUBJEKTE TE INTERESUARA:

OBJEKTI:

KOMISIONI INSTITUCIONAL ZGJEDHOR,
KOMISIONI | APELIMIT,
FAKULTETI | GJUHEVE TE HUAJA, pérfagésuar nga

Gentian Tafilaj, me autorizim.

FAKULTETI | SHKENCAVE TE NATYRES, pérfagésuar nga
Gentian Tafilaj, me autorizim.

EDERJON IBRO, pérfagésuar nga avokate Marjela Peri.
XHULJANO GUCE

Shfugizimi i vendimit nr. 00-2023-4341, daté 26.10.2023 té
Kolegjit Administrativ té Gjykatés sé Larté, si i papajtueshém
me Kushtetutén e Republikés sé Shqipériseé.

Konstatimi i shkeljes sé afatit té arsyeshém dhe pérshpejtimi i
procedurave té gjykimit pér ¢éshtjen nr. 31157-01402-86-2021,
regjistruar né datén 28.04.2021 né Gjykatén Administrative té
Apelit.



Detyrimi 1 Gjykatés Administrative té Apelit pér té
pérshpejtuar procedurat e gjykimit té ¢éshtjes.

BAZA LIGJORE: Nenet 42, 131, pika 1, shkronja “f” dhe 134, pika 1, shkronja
“i”, té Kushtetutés sé Republikés sé Shqipérisé (Kushtetuta);
neni 6 i Konventés Evropiane pér té Drejtat e Njeriut; nenet
71 e vijues té ligjit nr. 8577, daté 10.02.2000 “Pér organizimin
dhe funksionimin e Gjykatés Kushtetuese té Republikés sé
Shqipérisé”, té ndryshuar (ligji nr. 8577/2000).

GJYKATA KUSHTETUESE,
pasi dégjoi relatoren e ¢éshtjes Sonila Bejtja, mori né shqyrtim pretendimet e kérkuesit
Agred Tafaj, i cili ka kérkuar pranimin e kérkesés, prapésimet e subjektit té interesuar Ederjon
Ibro, i cili ka kérkuar rrézimin e kérkesés, prapésimet e subjekteve té tjera té interesuara,
Fakultetit t&é Gjuhéve té Huaja, Fakultetit té Shkencave té Natyrés, Komisionit Institucional
Zgjedhor (K1Z) dhe Komisionit t& Apelimit (KA), té pérfagésuara nga Universiteti i Tiranés, té
cilat kané kérkuar rrézimin e kérkesés, si dhe diskutoi ¢éshtjen né térési,

VEREN:
|
Rrethanat e ¢éshtjes
1. Sipas vendimit nr. 18, daté 07.07.2020 (vendimi nr. 18/2020) té KIZ-it, kérkuesi éshté
regjistruar si kandidat nga radhét e studentéve pér zgjedhjet e Senatit Akademik té€ Universitetit
té Tiranés. Né datén 30.07.2020 jané zhvilluar zgjedhjet pér anétarét e Senatit Akademik té
Universitetit t€ Tiranés. Pas pérfundimit té procesit zgjedhor, me vendimin nr. 22, daté
31.07.2020 (vendimi nr. 22/2020), KIZ-i ka shpallur rezultatet e zgjedhjeve pér studentét
kandidaté pér anétaré té Senatit Akademik. Sipas listés bashkélidhur vendimit té KIZ-it nr.
22/2020, e cila bazohet né numrin e votave té marra pér kandidatét anétaré té Senatit Akademik,

nga radhét e studentéve, nuk rezulton gé kérkuesi té jeté fitues. Ndaj kétij vendimi ka béré ankim
kérkuesi. KA-ja , me vendimin nr. 3, daté 06.08.2020 (vendimi nr. 3/2020), ka vendosur Iénien
né fugi té vendimit nr. 22/2020 té KIZ-it, duke i gjetur t¢ pambéshtetura né ligj dhe né prova
pretendimet e kérkuesit.

2. Pér sa mé lart, duke mos gené dakord me rezultatin pérfundimtar, kérkuesi ka
paragitur kérkesépadi né Gjykatén Administrative té Shkallés sé Paré Tirané, me objekt:
“Deklarimin pjesérisht té pavlefshém té vendimeve nr. 18/2020 dhe nr. 22/2020 t& KlZ-it;
shfugizimin e vendimit nr. 03/2020 té KA-sé; deklarimin té paligjshme dhe té pavlefshme té
vértetimeve té notave té datave 28.07.2020 dhe 06.05.2020 té kandidatéve Ederjon Ibro dhe
Xhuljano Guge; detyrimin e palés sé paditur pér té regjistruar dhe shpallur fitues kérkuesin si
anétar té Senatit Akademik té Universitetit té Tiranés, si dhe dhénien e vendimit me ekzekutim té
pérkohshém.”.

3. Gjykata Administrative e Shkallés sé& Paré Tirangé, me vendimin nr. 712, daté
16.03.2021, ka vendosur pranimin pjesérisht té padisé, duke shfugizuar vendimet nr. 18/2020
dhe nr. 22/2020 té KIZ-it, dhe vendimin nr. 3/2020 té KA-sé, pér sa i pérket regjistrimit té
kandidatéve Ederjon lbro dhe Xhuljano Guce, si dhe detyrimin e paléve té paditura pér té
regjistruar dhe shpallur anétar té Senatit Akademik té Universitetit t€ Tiranés paditésin
(Kérkuesin). Pér pjesén tjetér té kérkimeve ajo ka vendosur rrézimin e padisé. Kundér kétij
vendimi kané béré ankim personat e treté né gjykim (subjektet e interesuara Ederjon lbro dhe
Xhuljano Guge), duke kérkuar ndryshimin e vendimit té gjykatés sé shkallés sé paré.

4. Céshtja éshté regjistruar né Gjykatén Administrative té Apelit né datén 28.04.2021, me
numér regjistri themeltar nr. 31157-01402-86-2021. Né datén 03.02.2022 kérkuesi i éshté
drejtuar Gjykatés Administrative t& Apelit me kérkesé pér pérshpejtimin e ¢éshtjes sé tij. Duke
gené se nuk ka marré asnjé pérgjigje pér kété kérkesé, né datén 18.09.2023 kérkuesi i éshté
drejtuar Gjykatés sé Larté me kérkesé pér konstatimin e shkeljes sé afatit té arsyeshém dhe
pérshpejtimin e procedurave té gjykimit té késaj ¢éshtjeje nga Gjykata Administrative e Apelit.
Né kéto kushte, Gjykata e Larté ka kérkuar informacion nga gjyqgtarja relatore e ¢éshtjes
(gjyqtarja R.A.), sipas sé cilés éshté objektivisht e pamundur shqyrtimi né kohé i késaj ¢éshtjeje,
pér shkak té& ngarkesés sé jashtézakonshme me ¢éshtje dhe numrit té pakét té gjyqtaréve prané
asaj gjykate. Po sipas gjyqtares relatore, pér shgqyrtimin e ¢éshtjeve ajo zbaton rendin kronologjik

duke iu referuar datés sé regjistrimit dhe né momentin gqé ka dhéné kété informacion, ajo po
gjykonte ¢éshtjet e regjistruara né vitin 2017.

5. Kolegji Administrativ i Gjykatés sé Larté, me vendimin nr. 00-2023-4341, daté
26.10.2023, ka vendosur rrézimin e kérkesés sé kérkuesit pér pérshpejtimin e gjykimit té ¢éshtjes
dhe konstatimin e shkeljes sé afatit té arsyeshém. Sipas Kolegjit Administrativ, mosveprimi i
Gjykatés Administrative té Apelit nuk ka ndodhur pér shkage subjektive gé lidhen me vlerésime
dhe géndrime abuzive té gjyqtarit relator. Po ashtu, Gjykata e Larté ka vlerésuar se né rastet kur
Gjykata Administrative e Apelit &shté né kushtet e pamundésisé objektive pér shkak té ngarkesés
s¢ madhe, Kolegji Administrativ nuk mund t’i kérkojé asaj t€ marré masa pér pérshpejtimin e
procedurave, kur konstaton se ajo ndjek kritere transparente dhe objektive né pércaktimin e
radhés sé gjykimit té ¢céshtjeve. Sipas Kolegjit Administrativ, gjyqtari relator i ka marré té gjitha
masat e nevojshme organizative, duke pércaktuar kritere transparente dhe objektive pér marrjen
né gjykim té céshtjeve sipas radhés sé vjetérsisé sé céshtjeve gé i jané ngarkuar né cilésingé e
gjyqtarit relator.

6. Né datén 13.03.2024 (sipas shénimit té shérbimit postar) kérkuesi i éshté drejtuar
Gjykatés Kushtetuese (Gjykata) me ankim kushtetues individual, sipas objektit té tij, i cili, pasi
éshté plotésuar sipas kérkesave té nenit 27 té ligjit nr. 8577/2000, éshté regjistruar né datén
05.04.2024. Kolegji i Gjykatés né datén 04.06.2024, ka vendosur kalimin e ¢éshtjes pér shqyrtim

né seancé plenare mbi bazé té dokumenteve.

11
Pretendimet né Gjykatén Kushtetuese
7. Kérkuesi, né ményré té pérmbledhur, ka parashtruar se i éshté cenuar e drejta pér
proces té rregullt ligjor né drejtim té kohézgjatjes sé paarsyeshme té procesit gjyqésor, duke
argumentuar si vijon:

7.1. Ankimi éshté regjistruar né Gjykatén Administrative té€ Apelit né datén 28.04.2021,
dhe ndonése kané kaluar mé shumé se dy vjet nga regjistrimi i tij, ende nuk ka njé
vendim pérfundimtar pér c¢éshtjen. Duke konsideruar afatin ligjor 1-vjecar té
pércaktuar nga Kodi i Procedurés Civile (KPC) pér gjykimin e ¢éshtjes, konstatohet
se ky afat nuk éshté respektuar nga Gjykata Administrative e Apelit.

7.2. Sjellja e kérkuesit ka gené né pérputhje me té drejtat procedurale dhe nuk rezulton té
jeté béré shkak ose té keté shkaktuar vonesa né kété drejtim, pérkundrazi nuk e ka
humbur interesin, madje e ka shfaqur até né ményré té pandérpreré, duke kérkuar
pérshpejtimin e ¢éshtjes.

7.3. Né lidhje me kompleksitetin e ¢éshtjes, ajo nuk éshté komplekse, pasi pérpara
gjykatés éshté paraqgitur vetém njé pretendim dhe gjykatés sé shkallés sé paré iu
deshén vetém gjashté muaj pér gjykimin e saj.

7.4. Né lidhje me sjelljen e autoriteteve, pavarésisht kérkesés pér pérshpejtim, Gjykata
Administrative e Apelit nuk ka vepruar dhe nuk ka mbajtur asnjé géndrim pér
céshtjen. Edhe Kolegji Administrativ i Gjykatés sé Larté, me vendimin e tij, ka
legjitimuar mosveprimin e asaj gjykate. Gjithashtu, Kolegji Administrativ nuk ka
marré né konsideraté faktin se mandati i anétaréve té Senatit Akademik éshté 4-
vjecar dhe mosshqyrtimi né kohé i ¢éshtjes do té mohonte padrejtésisht pjesémarrjen
e kérkuesit né senat, si anétar legjitim, pranuar kjo me vendimin e gjykatés sé
shkallés sé paré.

7.5. Pér sa i pérket réndésisé sé asaj cfaré rrezikon kérkuesi, anétarésia né Senatin
Akademik té Universitetit té Tiranés éshté pér njé periudhe 4-vjecare dhe duke gené
se kané kaluar mé shumé se dy vjet nga dhénia e vendimit té gjykatés sé shkallés sé
paré pér regjistrimin e tij si anétar i atij senati, shqyrtimi me vonesé i ¢éshtjes do té
pamundésojé ushtrimin e sé drejtés pér ta ushtruar até mandat dhe vendimi
pérfundimtar do té jeté joefektiv.

8. Subjekti i interesuar, Universiteti i Tiranés, né ményré té pérmbledhur, ka prapésuar

si vijon:

8.1. Kérkuesi nuk legjitimohet né kérkesén drejtuar Gjykatés, pér shkak se vendimi nr.
22/2020, gé i pérket rezultatit té zgjedhjeve pér kandidatét studenté té Senatit
Akademik pér periudhén 2020-2024, pér té cilin ka kandiduar kérkuesi, e ka humbur
fuginé juridike, si rezultat i pérfundimit té procedurés zgjedhjes sé anétaréve té rinj
té Senatit Akademik té zhvilluar né datén 21.06.2024. Né kéto kushte, konstatohet se
céshtja pérpara Gjykatés Administrative t€ Apelit ka mbetur pa objekt.

8.2. Pér sa i pérket pretendimit pér konstatimin e cenimit té afatit té arsyeshém, né
kushtet kur Gjykata e Larté éshté gjykaté ligji, refuzimi i kérkesés sé kérkuesit nga
Kolegji Administrativ éshté i drejté dhe mbi té njéjtat argumente té atij kolegji duhet
té rrézohen edhe pretendimet e paragitura prej tij né kété Gjykaté. Vonesa né
gjykimin e c¢éshtjes ka ardhur si pasojé e ndryshimit té trupave gjyqgésore mbi Kkritere
objektive.

9. Subjekti i interesuar, Ederjon Ibro, né ményré té pérmbledhur, ka prapésuar si vijon:

9.1. NEé rastin konkret, nga momenti i regjistrimit t& ¢éshtjes deri né momentin kur éshté
béré kérkesa pér konstatimin e shkeljes sé afatit té arsyeshém kané kaluar tre vjet. Né
kété rast, mosveprimi i gjykatés nuk ka ndodhur pér shkage subjektive gé lidhen me
vlerésime dhe géndrime abuzive té gjyqtarit. Né rastin konkret, gjyqtari relator ka
marré té gjitha masat e nevojshme organizative, duke pércaktuar kritere transparente
dhe objektive pér marrjen né gjykim té céshtjeve sipas radhés sé vjetérsisé sé tyre.
Me té drejté Kolegji Administrativ ka arritur né pérfundimin se mosveprimi i
gjykatés nuk ka ndodhur pér shkage subjektive gé lidhen me vlerésime dhe géndrime
abuzive té gjyqtarit. Pér kéto arsye, Gjykata duhet té vendosé rrézimin e kérkesés.

10. Subjekti i interesuar, Xhuljan Guce, nuk ka paragitur prapésime edhe pse éshté

njoftuar rregullisht nga Gjykata.

i
Vlerésimi i Gjykatés Kushtetuese

A. Pér legjitimimin e kérkuesit

11. Céshtja e legjitimimit (locus standi) éshté njé ndér aspektet kryesore gé lidhet me
nisjen e njé procesi kushtetues. Sipas neneve 131, pika 1, shkronja “f” dhe 134, pikat 1, shkronja
“i” dhe 2, té€ Kushtetutés, si dhe nenit 71 té ligjit nr. 8577/2000, ¢do individ, person fizik ose
juridik, subjekt i sé drejtés private dhe publike, mund té véré né lévizje Gjykatén pér gjykimin
pérfundimtar té ankesave kundér ¢do akti té pushtetit publik ose vendimi gjygésor gé cenon té
drejtat dhe lirité themelore té garantuara né Kushtetuté. Ankimi kushtetues individual, né ¢do

rast, duhet té plotésojé kriteret kumulative té nenit 71/a té ligjit nr. 8577/2000, gé lidhen me

shterimin e mjeteve juridike, afatin e paragitjes sé kérkesés, pasojat negative té pésuara né
ményré té drejtpérdrejté e reale dhe mundésiné pér rivendosjen e sé drejtés sé shkelur.

12. Pér sa i pérket legjitimimit ratione personae, Gjykata véren se subjekti i interesuar,
Universiteti i Tiranés, ka prapésuar se duke gené se jané zhvilluar zgjedhjet e reja pér anétarét e
Senatit Akademik, vendimi nr. 22/2020 i KIZ-it, objekt padie, e ka humbur fuginé juridike, ndaj
edhe kérkuesi nuk ka mé interes pér ¢éshtjen, pasi kjo e fundit ka mbetur pa objekt.

13. Gjykata véren se prapésimi i subjektit té interesuar né thelb ka té béjé me vijimin e
procesit gjygésor té themelit, ndérkohé gé né rastin né shqyrtim objekt i kérkesés sé kérkuesit
éshté konstatimi i cenimit té sé drejtés pér gjykim brenda afatit té arsyeshém si rrjedhojé e
mosgjykimit té céshtjes né Gjykatén Administrative té Apelit, si dhe shfugizimi i vendimit nr.
00-2023-4341, daté 26.10.2023 té Kolegjit Administrativ té Gjykatés sé Larté, duke i lidhur
argumentet e tij me faktin se vonesa né gjykimin e ¢€shtjes i ka cenuar té drejtén pér t’u zgjedhur
dhe pér té ushtruar funksionin e anétarit t¢ Senatit Akademik né Universitetin té Tiranés pér
periudhén 2020-2024. Pér rrjedhojé, si bartés i té drejtave dhe lirive themelore té parashikuara
nga Kushtetuta, kérkuesi legjitimohet ratione personae, bazuar né nenet 131, pika 1, shkronja “f”
dhe 134, pika 1, shkronja “i”, t€ Kushtetutés, pasi €shté palé ndérgjyqése né procesin gjyqésor
ndaj té cilit ka ngritur pretendime né Gjykaté dhe ka interes té drejtpérdrejté né céshtjen e
parashtruar.

14. Njé kriter tjetér éshté edhe ai pér shterimin e mjeteve juridike efektive, i parashikuar
nga nenet 131, pika 1, shkronja “f” dhe 134, pika 1, shkronja “i”, t&€ Kushtetutés, si dhe neni
71/a, pika 1, shkronja “a”, 1 ligjit nr. 8577/2000, qé kérkon shfryt€zimin n€ rrugé normale té
mjeteve juridike efektive, té cilat jané té pérshtatshme, té disponueshme dhe té frytshme pér njé
céshtje konkrete. Gjykata, pas ndryshimeve gé iu béné KPC-sé me ligjin nr. 38/2017 “Pér disa
shtesa dhe ndryshime né ligjin nr. 8116, dat€ 29.03.1996 “Kodi i Procedurés Civile”, i
ndryshuar””, ka mbajtur géndrimin se nuk mund té investohej drejtpérdrejt pér shqyrtimin e
kérkesave pér konstatimin e cenimit té€ sé drejtés pér gjykim brenda afatit té arsyeshém, duke
arsyetuar se legjislacioni i brendshém parashikon tashmé mjete juridike gé i ofrojné individit
rezultate konkrete pér rivendosjen e késaj té drejte kushtetuese (shih vendimet nr. 46, daté
03.10.2023; nr. 3, daté 11.02.2021 té Gjykatés Kushtetuese). Né kété kuptim, individi duhet tu
drejtohet gjykatave té zakonshme, né pérputhje me parashikimet e KPC-sé&, dhe vetém pasi té

keté shteruar garancité e mbrojtjes gé i ofrohen nga juridiksioni i zakonshém gjyqésor, ai mund
té veré né lévizje gjykimin kushtetues (shih vendimet nr. 21, daté 04.04.2024; nr. 46, daté
03.10.2023; nr. 44, daté 26.09.2023 té Gjykatés Kushtetuese).

15. Né rastin konkret, Gjykata véren se kérkuesi i éshté drejtuar Gjykatés sé Larté né
pérputhje me nenet 399/1 e vijues té KPC-sé pér konstatimin e cenimit té sé drejtés pér gjykim
brenda njé afati té arsyeshém té céshtjes gjyqgésore administrative nr. 31157-01402-86-2021, daté
28.04.2021 dhe pérshpejtimin e procedurave té gjykimit nga Gjykata Administrative e Apelit.
Me vendimin nr. 00-2023-4341, daté 26.10.2023, Kolegji Administrativ i Gjykatés sé Larté ka
vendosur rrézimin e kérkesés, pér rrjedhojé kérkuesi e ka pérmbushur kriterin e shterimit té
mjeteve juridike efektive, t€ parashikuar nga neni 131, pika 1, shkronja “f’, i Kushtetutés dhe
neni 71/a, pika 1, shkronja “a”, 1 ligjit nr. 8577/2000.

16. Né vlerésimin e Gjykatés, kérkuesi legjitimohet edhe ratione temporis, pasi jo vetém
qé shkelja éshté vazhduese, por edhe vendimi i Kolegjit Administrativ té Gjykatés sé Larté, qé ka
shqyrtuar kérkesén pér konstatimin e cenimit dhe pérshpejtimin e procedurave, mban datén
26.10.2023, i cili éshté béré i disponueshém pér palét né datén 11.12.2023, kurse ankimi
kushtetues individual éshté paragitur né Gjykaté né datén 13.03.2024 (sipas shénimit té shérbimit
postar), pra brenda afatit 4-mujor té parashikuar nga neni 71/a, pika 1, shkronja “b”, i ligjit nr.
8577/2000.

17. Pér sa i takon legjitimimit ratione materiae, kérkuesi ka pretenduar se i éshté cenuar e
drejta pér proces té rregullt ligjor si pasojé e mosgjykimit té céshtjes brenda njé afati té
arsyeshém nga Gjykata Administrative e Apelit, duke i lidhur argumentet e tij me faktin se
vonesa né gjykimin e céshtjes i ka cenuar té& drejtén pér té ushtruar funksionin e anétarit té
Senatit Akademik né Universitetin e Tiranés pér periudhén 2020-2024.

18. Né rastin konkret, Gjykata véren se né thelb objekt i ankimit kushtetues individual
éshté kohézgjatja e shqyrtimit té céshtjes sé kérkuesit té regjistruar né Gjykatén Administrative
té Apelit, pér té cilén ende nuk ka njé vendimmarrje dhe as njé daté té planifikuar pér shqyrtimin
e saj. Pér rrjedhojé, pretendimet e tij do té vlerésohen né kéndvéshtrim té kohézgjatjes sé procesit
gjyqésor t&€ kundérshtuar, té cilat, n€¢ kuptim té€ neneve 42 dhe 131, pika 1, shkronja “f”, té

Kushtetutés, béjné pjesé né juridiksionin kushtetues.

B. Pér themelin e pretendimeve

B.1. Pér shqyrtimin e ¢éshtjes brenda njé afati té arsyeshém

19. Sipas kérkuesit, ankimi ndaj céshtjes sé tij éshté regjistruar né Gjykatén
Administrative t& Apelit né datén 28.04.2021 dhe ndonése kané kaluar mé shumé se dy vjet
(duke pasur parasysh momentin kur i éshté drejtuar Gjykatés me ankim kushtetues individual)
nga regjistrimi i tij, ende nuk ka njé vendim pér c¢éshtjen. Gjithashtu, kérkuesi ka pretenduar se
Gjykata Administrative e Apelit nuk ka respektuar afatin ligjor 1-vjecar té parashikuar nga KPC-
ja pér gjykimin e ¢éshtjes.

20. Subjekti i interesuar, Universiteti i Tiranés, ka prapésuar se né kushtet kur Gjykata e
Larté éshté gjykaté ligji, refuzimi i kérkesés sé kérkuesit nga Kolegji Administrativ 8shté i drejté
dhe mbi té njéjtat argumente té atij kolegji duhet té rrézohen edhe pretendimet e paragitura prej
tij né kété Gjykaté. Sipas tij, vonesa né gjykimin e ¢éshtjes ka ardhur si pasojé e ndryshimit té
trupave gjygésore mbi kritere objektive.

21. Sipas subjektit tjetér té interesuar, Ederjon Ibro, né rastin konkret, rezulton se nga
momenti i regjistrimit té ¢éshtjes deri né momentin kur éshté béré kérkesa pér konstatimin e
shkeljes sé afatit té arsyeshém kané kaluar tre vjet dhe mosveprimi i gjykatés nuk ka ndodhur pér
shkage subjektive gé lidhen me vlerésime dhe géndrime abuzive té gjyqtarit. Sipas kétij subjekti,
gjyqtari relator i ka marré té gjitha masat e nevojshme organizative, duke pércaktuar kritere
transparente dhe objektive pér marrjen né gjykim té céshtjeve sipas radhés sé vjetérsisé sé tyre
dhe me té drejté Kolegji Administrativ ka arritur né pérfundimin se mosveprimi i gjykatés nuk ka
ndodhur pér shkage subjektive gé lidhen me vlerésime dhe géndrime abuzive té gjyqtarit.

22. Neni 42 i Kushtetutés parashikon, ndér té tjera, se kushdo, pér mbrojtjen e té
drejtave dhe té interesave kushtetues dhe ligjoré, ka té drejtén e njé gjykimi té drejté dhe
publik brenda njé afati té arsyeshém. Né jurisprudencén e saj Gjykata ka vlerésuar se
kohézgjatja e gjykimit, normalisht, llogaritet nga momenti i fillimit té procesit gjygésor deri né
momentin kur jepet vendimi dhe se né kohézgjatjen e pérgjithshme té gjykimit nuk
pérjashtohen vonesat e shkaktuara nga zbatimi i reformés né drejtési, pasi barra e kétyre
vonesave nuk duhet té zhvendoset te palét ndérgjygése (shih vendimet nr. 21, daté 04.04.2024;
nr. 46, daté 03.10.2023; nr. 6, daté 16.02.2023 té Gjykatés Kushtetuese).

23. Né rastin konkret Gjykata véren se kérkuesi i éshté drejtuar gjykatés administrative té
shkallés sé paré me kérkesépadi me objekt deklarimin pjesérisht té pavlefshme té vendimeve nr.
18/2020 dhe nr. 22/2020 té KIZ-it, pér sa i pérket regjistrimit t€ kandidatéve pér anétaré té
Senatit Akademik nga radhét e studentéve, shfugizimin vendimit nr. 3, daté 06.08.2020 té KA-
sé, si edhe deklarimin si té paligjshme dhe té pavlefshme té vértetimeve té notave té datave
28.07.2020 dhe 06.05.2020 té kandidatéve Ederjon Ibro dhe Xhuljano Guge. Gjykata
Administrative e Shkallés sé Paré Tirané ka vendosur pranimin pjesérisht té kérkesépadise,
vendim i cili éshté ankimuar nga personat e treté, subjektet e interesuara Ederjon Ibro dhe
Xhuljano Guge, si dhe éshté paraqgitur kundérankim nga kérkuesi. Céshtja éshté regjistruar né
Gjykatén Administrative té Apelit né datén 28.04.2021, pra edhe pse kané kaluar rreth 3 vjete 5
muaj deri né datén 01.10.2024, ende nuk ka njé vendimmarrje né lidhje me themelin e saj.

24. KPC-ja, me ndryshimet e vitit 2017, né grupin e rregullave pér mjetet e ankimit pér
konstatimin e shkeljeve té gjykimit brenda afatit té arsyeshém, ka pércaktuar afatin 1-vjegar pér
pérfundimin e gjykimit administrativ n€ shkall€ t€ dyté (neni 399/2, pika 1, shkronja “a”, i KPC-
sé). Kjo nénkupton se gjykimi i ¢éshtjes né Gjykatén Administrative t€ Apelit, formalisht, ka
tejkaluar afatin e pércaktuar ligjor.

25. Gjykata né praktikén e saj pér shgyrtimin e ¢éshtjeve gé lidhen me kohézgjatjen e
paarsyeshme té afatit, ka theksuar se, né pérgjithési, vonesa né gjykimin e ¢éshtjeve té individéve
éshté pasojé e ngarkesés sé larté né gjykatat e juridiksionit té zakonshém shkaktuar nga zbatimi i
reformés né drejtési. Gjithashtu, Gjykata ka pohuar se pavarésisht réndésisé dhe pérfitimeve qé
sjellin reformat né sektorin e drejtésisé, ligjvénési ka pér detyré té marré masat dhe té gjejé
mjetet e duhura pér ndryshimin e gjendjes faktike, me géllim gé ligjet té zbatohen dhe gjykatat e
té gjitha niveleve té funksionojné normalisht. Gjithsesi, kjo gjendje éshté duke u zgjatur prej disa
vitesh, prandaj edhe metodat e identifikuara nga veté gjykatat dhe KLGJ-ja, né cilésiné e organit
kushtetues gé ka pérgjegjésiné pér té siguruar mbarévajtjen e pushtetit gjygésor (neni 147, pika
1, i Kushtetutés), tregojné se mekanizmat e parashikuar nga nenet 399/1-399/12 té KPC-sé i
shérbejné njé kohe normale té veprimtarisé gjygésore, pra jo situatés sé jashtézakonshme, né
piképamje té volumit, qé ndodhet tashmé sistemi i drejtésisé (shih vendimet nr. 37, daté
07.05.2024; nr. 21, daté 04.04.2024; nr. 61, daté 20.11.2023 té Gjykatés Kushtetuese).

26. Né kéto kushte, pér té vlerésuar nése né rastin né shqyrtim ka pasur tejzgjatje té
paarsyeshme té afatit, pra nése kérkuesit i éshté cenuar e drejta kushtetuese e procesit té rregullt
né kété aspekt, né vijim do té analizohen rrethanat e vecanta té ¢éshtjes konkrete dhe kriteret e
vendosura nga jurisprudenca kushtetuese gé lidhen me: (i) sjelljen e kérkuesit; (i) kompleksitetin
e ¢céshtjes; (iii) sjelljen e autoriteteve; (iv) réndésiné e asaj ¢faré rrezikon kérkuesi (shih vendimet
nr. 21, daté 04.04.2024; nr. 68, daté 07.12.2023; nr. 6, daté 16.02.2023 té Gjykatés Kushtetuese)

27. Né lidhje me sjelljen e kérkuesit, referuar akteve té késaj céshtjeje, Gjykata konstaton
se ai i éshté drejtuar Gjykatés Administrative té Apelit me kérkesén e datés 20.09.2021, duke
kérkuar pérshpejtimin e gjykimit, pér t& cilén nuk ka marré pérgjigje. N& vijim, né datén
18.09.2023 kérkuesi i éshté drejtuar Gjykatés sé Larté me kérkesé pér konstatimin e shkeljes sé
afatit té arsyeshém dhe pérshpejtimin e procedurave sipas nenit 399/2, pika 1, shkronja “a”, t&
KPC-sé. Né lidhje me kété kérkesé Gjykata e Larté ka vendosur rrézimin e saj, me arsyetimin se
nuk konstatohet ndonjé sjellje e paléve gé té keté ndikuar né kohézgjatjen e procesit, pér sa kohé
gé nga regjistrimi i ¢éshtjes né Gjykatén Administrative t& Apelit e deri né momentin e marrjes
né shqyrtim té kérkesés pér konstatim dhe pérshpejtim té gjykimit nuk éshté kryer asnjé veprim
procedural. Pér rrjedhojé, Gjykata vleréson se kérkuesi nuk rezulton gé té jeté béré shkak pér
tejzgjatjen e gjykimit té céshtjes sé tij né gjykatén e apelit.

28. Pér sa i takon kompleksitetit té céshtjes, Gjykata véren se c¢éshtja ka natyré
administrative dhe ka pér objekt deklarimin pjesérisht té pavlefshme té akteve administrative pér
vlerésimin dhe renditjen e dy prej kandidatéve (njéri student né Fakultetin e Gjuhéve té Huaja
dhe tjetri né Fakultetin e Shkencave té Natyrés) té cilét kané kandiduar, sé bashku me kérkuesin,
pér Senatin Akademik té Universitetit t€ Tiranés. Gjykata Administrative e Shkallés sé Paré
Tirané ka vendosur pranimin e pjesshém té kérkesépadisé, ndérkohé gé mbi ankimin e personave
té treté, shtetasve Ederjon Ibro dhe Xhuljano Guge, ¢éshtja éshté regjistruar né gjykatén e apelit.
Pér rrjedhojé, Gjykata vleréson se, si¢ ka theksuar edhe Gjykata e Larté né vendimin objekt
kérkese, ¢éshtja konkrete pér nga natyra e saj nuk paraget kompleksitet.

29. Pér sa i pérket sjelljes sé autoriteteve, duke mbajtur né konsideraté sa éshté theksuar
mé sipér pér situatén aktuale té ngarkesés sé sistemit gjygésor (shih paragrafin 25 té kétij
vendimi), si dhe referuar momentit té regjistrimit té ¢éshtjes sé kérkuesit né gjykatén e apelit dhe
deri né zhvillimin e kétij gjykimi kushtetues, Gjykata konstaton se ¢éshtja e kérkuesit éshté né

pritje pér shqyrtim né Gjykatén Administrative té Apelit tashmé prej rreth 3 vjetésh e 5 muajsh,
ndérsa kohézgjatja totale e procedurave, qé prej paragitjes sé padisé né gjykatén e shkallés sé
paré, éshté pothuajse 4 vjet. Nga té dhénat e marra nga Gjykata Administrative e Apelit pér
nevoja té kétij gjykimi, rezulton se aktualisht né até gjykaté e ushtrojné detyrén 11 gjyqtaré dhe
céshtja e kérkuesit, pas rishortimit té saj disa heré, né datén 09.01.2024 i ka kaluar gjyqtarit E.R.,
I eméruar né até gjykaté né datén 05.05.2022, i cili ka aktualisht né shqyrtim 2300 ¢éshtje. Po
sipas informacionit té dérguar nga Gjykata Administrative e Apelit, numri i ¢éshtjeve gé kané
objekt té ngjashém me c¢éshtjen e kérkuesit éshté 51 ¢éshtje té pagjykuara dhe aktualisht né até
gjykaté jané né radhé pér gjykim c¢éshtjet e regjistruara né vitin 2018 dhe ato me pérshpejtim
gjykimi mbi kérkesén e paléve. Gjykata, né analizé té té¢ dhénave té mésipérme, evidenton se
kohézgjatja e gjykimit té céshtjes sé kérkuesit né Gjykatén Administrative té Apelit lidhet me
ngarkesén e larté té asaj gjykate dhe té veté gjyqtarit relator.

30. Pér sa i pérket réndésisé sé asaj cfaré rrezikon kérkuesi, Gjykata ka pohuar se disa
kategori ¢éshtjesh, pér shkak té natyrés sé tyre, kérkojné pérshpejtim té posagém té gjykimit. Kjo
do té thoté se disa ¢éshtje qé lidhen me interesa “vetjaké e jetésoré”, lipset t€ trajtohen me
pérparési dhe shpejtési té vecanté. Né kéto raste duhet t€ merret parasysh réndésia e asaj ¢faré
rrezikon kérkuesi né procesin gjyqgésor, pra réndésia gé ka pér té e drejta objekt gjykimi. Lista e
kétyre ¢éshtjeve nuk mund té jeté shteruese dhe verifikimi i kriterit t& interesit t& kérkuesit né
proces verifikohet nga Gjykata rast pas rasti (shih vendimet nr. 67, daté 07.12.2023; nr. 6, daté
16.02.2023; nr. 35, daté 01.11.2021 té Gjykatés Kushtetuese).

31. Né rastin konkret, Gjykata véren se né ankimin kushtetues éshté pretenduar se
anétarésia né Senatin Akademik té Universitetit t& Tiranés éshté pér njé periudhé 4-vjecare dhe
duke gené se kané kaluar mé shumé se dy vjet nga dhénia e vendimit té gjykatés sé shkallés sé
paré pér regjistrimin e kérkuesit si anétar i atij senati, shqyrtimi me vonesé i ¢éshtjes do té
pamundésojé ushtrimin e sé drejtés pér ta ushtruar até mandat dhe vendimi pérfundimtar do té
jeté joefektiv.

32. Sipas neneve 36, pika 7 dhe 37, pika 3, té ligjit nr. 80/2015 “Pér arsimin e larté dhe
kérkimin shkencor né institucionet e arsimit t€ lart€ né Republikén e Shqipérisé” (ligji nr.
80/2015), anétarét e Senatit Akademik zgjidhen ¢do katér vjet dhe mandati i tyre zgjat pér njé
periudhé 4-vjecare. Gjykata konstaton se né vitin 2024 jané zhvilluar zgjedhjet e reja pér anétaré

té Senatit Akademik té Universitetit té Tiranés nga radhét e studentéve. Pér rrjedhojé, mandati i
Senatit Akademik té zgjedhur né vitin 2020, pér té cilin ka kandiduar kérkuesi, ka pérfunduar pa
mundur gé ai t& marré njé pérgjigje pérfundimtare nga gjykata né lidhje me té drejtén ligjore té
pretenduar dhe, ag mé pak, pér ta ushtruar até né rast té njé vendimi gjyqgésor né favor té tij.

33. Bazuar né sa mé sipér, duke pasur parasysh kohézgjatjen e mandatit té anétarit té
Senatit Akademik, sipas dispozitave té ligjit nr. 80/2015, Gjykata evidenton se e drejta qé
kérkohet t&€ mbrohet pérmes procesit gjygésor té véné né lévizje nga kérkuesi éshté njé e drejté e
parashikuar nga ligji, e cila mund té realizohet vetém brenda njé afati té caktuar kohor, pra vetém
brenda periudhés 4-vjecare qé pérkon me kohézgjatjen e mandatit té senatit té zgjedhur. Pra, pér
sa kohé gé realizimi i sé drejtés lidhet me njé afat té caktuar kohor (mandati i senatit té
zgjedhur), ky afat éshté edhe pércaktues i veté késaj té drejte gé kérkohet té realizohet. Kjo do té
thoté se mosrealizimi i sé drejtés gjaté kétij afati e bén veté té drejtén iluzore. Pér rrjedhojé, duke
pasur parasysh edhe faktin se Gjykata Administrative e Shkallés sé Paré Tirané ka vendosur
pranimin pjesérisht té kérkesépadisé, duke disponuar detyrimin e KIZ-it, KA-sé dhe Universitetit
té Tiranés pér té regjistruar dhe shpallur kérkuesin anétar té Senatit Akademik, vendimi i
gjykatés sé apelit, pér shkak té natyrés sé tij si vendim i formés sé preré dhe eventualisht i
ekzekutueshém, merrte réndési jo vetém né drejtim té njohjes ose jo té sé drejtés sé parashikuar
nga ligji pér kérkuesin, por, né veganti, pér sa i pérket ushtrimit t& késaj té drejte né rast té
njohjes sé saj kérkuesit. Gjykata véren, gjithashtu, se e drejta e pretenduar nga kérkuesi mbart né
vetvete si interesin publik, né aspektin e legjitimitetit t€ organit publik (Senatit Akademik) né
drejtim té formimit té tij né pérputhje me ligjin, ashtu edhe interesin personal té kérkuesit. Né
kuptim té kétij té fundit, pjesémarrja né Senat, organi mé i larté akademik i njé institucioni té
arsimit té larté, pérgjegjés pér pérmbushjen e misionit té& arsimit té larté si njé e miré dhe
pérgjegjési publike, mbart pérftime personale né piképamje té€ pérmirésimit té cilésive dhe
njohurive individuale, té cilat ndikojné né zhvillimin e ploté té individit dhe krijimin e
mundésive pér avancim personal, ekonomik dhe social.

34. Pér sa mé lart, Gjykata evidenton se koha e gjykimit té céshtjes sé kérkuesit ka gené
thelbésore né drejtim té njohjes dhe eventualisht edhe té ushtrimit té sé drejtés, ndaj tejzgjatja e
gjykimit né Gjykatén Administrative té Apelit ka béré gé e drejta e pretenduar, edhe nése njihet
gjyqésisht, té mbetet pa vleré. Né kété kuptim, Gjykata vleréson se né rrethanat e rastit konkret

kohézgjatja e shqyrtimit té ¢éshtjes sé kérkuesit né Gjykatén Administrative té Apelit né raport
me réndésiné e asaj c¢faré rrezikon ai ka tejkaluar njé kufi kohor té arsyeshém né aspektin
kushtetues. Po ashtu, Gjykata ¢mon se edhe vlerésimi i kryer nga Gjykata e Larté nuk éshté né
pérputhje me Kushtetutén, pér rrjedhojé vendimi i saj pér rrézimin e kérkesés pér konstatimin e
shkeljes sé afatit té arsyeshém dhe pérshpejtimin e procedurave té gjykimit duhet té shfugizohet.
35. Né pérfundim, Gjykata vleréson se pretendimi i kérkuesit pér cenimin e sé drejtés pér
proces té rregullt ligjor, si pasojé e mosshqyrtimit té céshtjes brenda njé afati té arsyeshém nga
Gjykata Administrative e Apelit, éshté i bazuar, sipas arsyetimit t¢ mésipérm té kétij vendimi,

ndaj kérkesa pranohet pjesérisht.

PER KETO ARSYE,
Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika 1,
shkronja “i”, t&€ Kushtetutés, si dhe neneve 71 dhe 72 té ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese t€ Republikés s€ Shqipéris€”, té

ndryshuar, njézeéri,

VENDOSI:

1. Pranimin pjesérisht té kérkesés.

2. Shfuqgizimin e vendimit nr. 00-2023-4341, daté 26.10.2023 té Kolegjit Administrativ
té Gjykatés sé Larté.

3. Konstatimin e cenimit té afatit té arsyeshém té gjykimit té ¢céshtjes administrative nr.
31157-01402-86-2021, me daté regjistrimi 28.04.2021, né Gjykatén Administrative té
Apelit.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 02.10.2024

Shpallur mé 22.10.2024

